
GOUVÈNÈ HOCHUL ANONSE FINISMAN DEVLOPMAN LOJMAN KI KOUTE 3.5 
MILYON DOLA NAN PRI ABÒDAB EPI KI BAY SIPÒ NAN KONTE NIAGARA  

  
Landy Court gen ladan 12 apatman nan pri abòdab, sa gen ladan 8 ki gen sèvis 

sipò pou sivivan vyolans domestik yo  
  

Pwojè a te renove yon fason sibstansyèl ansyen building YWCA nan Niagara 
Frontier nan North Tonawanda  

  
  

Gouvènè Kathy Hochul te anonse jodi a finisman yon pwojè lojman sipò ki koute 3.5 
milyon nan anbalavil North Tonawanda nan Konte Niagara. Sipòte aatravè Pwogram 
Asistans ak Lojman pou Sanzabri (Homeless Housing and Assistance Program, HHAP) 
a, re-iitilizasyon adaptatif estrikti nan 49 Tremont St. lan te kreye 12 inite lojman 
abòdab, ki gen ladan uit apatman estidyo ak sèvis sipò sou plas pou ede fanm ki te fè 
eksperyans sanzabri epi ki sivivan vyolans domestik yo.  
  
"Twò souvan, sivivan vyolans domestik yo reyalize yo fè fas ak enstabilite lojman kòm 
rezilta dirèk lè yo kite yon patnè abizif", Gouvènè Hochul te deklare. "Apatman estidyo 
sa yo pral ofri yon refij ki an sekirite pou sivivan yo, kote yo ka jwenn aksè ak sipò ak 
sèvis yo bezwen pou yo kòmanse sou chemen rekiperasyon ak estabilite."  
  
Sitiye anfas Historic Riviera Theatre, 49 Tremont St. nan yon distans kèk pa nan zòn 
anba lavil North Tonawanda. Pwojè a te renove yon fason sibstansyèl estrikti ki gen plis 
pase yon syèk la, konvèti yon ansyen jimnazyòm an apatman estidyo epi ajoute yon 
kafe nan premye etaj la, ki pral bay rezidan yo fòmasyon mendèv sou plas ak opòtinite 
travay.  
  
Pwojè te resevwa 1.4 milyon dola nan finansman ki soti nan Pwogram Lojman ak 
Asistans pou Sanzabri a, ke Biwo pou Asistans Tanporè ak Andikap (Office of 
Temporary and Disability Assistance, OTDA) eta a ap jere a. Anplis de sa, OTDA pral 
bay finansman fonksyònman pou sèvis sipò yo atravè Inisyativ Lojman Bon Mache 
Empire State (Empire State Supportive Housing Initiative) la.  
  
Renouvèlman Kay ak Kominote Eta New York te bay 1.7 milyon dola nan finansman 
atravè Pwogram Kredi Enpo Lojman Revni Fèb (Low-Income Housing Tax Credit 
Program) ak Fon Envestisman Kominote Riral ak Iben (Rural and Urban Community 



Investment Fund) yo, ki te ogmante lajan ki soti nan Pwogram Asistans Lojman pou 
Sanzabri, New York Main Street, Yahoo Foundation, ak pwomotè fon pwòp. Empire 
State Development te bay tou 300,000 dola pou pwojè a atravè Fon Kominotè pou 
Kwasans Entèlijan (Smart Growth Community Fund)ak 33,000 dola atravè Fon pou 
Avantaj Kominotè Verizon Media (Verizon Media Community Benefit Fund) pou Konte 
Niagara.  
  
Pwojè a konplete plan Gouvènè Hochul pou tout eta a pou rann lojman pi abòdab, 
ekitab, ki estab, ak vèt. Gouvènè Hochul te garanti ak siksè, nan Bidjè Ane Fiskal 2023 
Eta ki fèk adopte a, yon nouvo plan lojman konplè ki koute 25 milya dola, sou senk ane, 
ki pral ogmante rezèv lojman nan kreye oswa prezève 100,000 kay abòdab atravè New 
York, ki gen ladan 10,000 ak sèvis sipò pou popilasyon vilnerab yo, plis elektrifikasyon 
yon lòt 50,000 kay.  
  
Komisè Biwo Asistans Tanporè ak Andikap Eta a, Daniel W. Tietz, te deklare, "Pou 
sivivan vyolans domestik yo, genyen yon kay ki an sekirite, ki estab se yon premye etap 
enpòtan sou wout rekiperasyon an. Apatman estidyo sa yo pral bay estabilite sa a pou 
sivivan yo, pandan y ap bay yo sèvis sipò yo bezwen pou yo rekòmanse yon lòt fwa. 
Pwojè sa a, menm jan ak anpil lòt ki jwenn sipò atravè Pwogram Lojman ak Asistans 
pou Sanzabri yo, demontre plis angajman inebranlab Gouvènè Hochul pou asire tout 
Nouyòkè yo gen aksè a kay sekiritè ak bon mache, ki gen ladan kèk nan moun ki pi 
vilnerab pami nou yo."  
  
Komisè Biwo Renouvèlman Kay ak Kominote a, RuthAnne Visnauskas, te 
deklare, "Chak devlopman lojman abòdab, gwo oswa piti, fè yon diferans. Envestisman 
12 apatman sa a, ki koute 3.5 milyon dola pral benefisye anbalavil North Tonawanda 
epi bay rezidan vilnerab yo sipò, estabilite, ak resous yo bezwen pou geri ak pwospere. 
Nou remèsye patnè nou yo nan efò sa a ak YWCA of Niagara Frontier paske yo aji nan 
misyon yo pou ede fanmi yo ak ranfòse kominote yo."  
  
Prezidan, Direktè Egzekitif Jeneral & Komisè Empire State Development lan, Hope 
Knight, te deklare, "Redevlopman ansyen etablisman YWCA sa a an yon kay ki an 
sekirite, akeyan pou fanm yo pral ba yo yon anviwòman ki estab epi ki bay sipò ak aksè 
ak sèvis ki gen anpil valè. Anplis de sa, reyitilizasyon adaptif YWCA sa a se yon eleman 
enpòtan nan devlopman ekonomik, ki egzije yon bon jan plan ak patenarya ant plizyè 
nivo gouvènman an, sektè prive ak sektè san bi likratif yo. Mwen fyè dèske ESD te 
kapab jwe yon wòl nan pwojè enpòtan sa a."  
  
Kelli Nicholas-Owens, Direktè Biwo pou Prevansyon Vyolans Domestik (Office for 
the Prevention of Domestic Violence, OPDV) la, te deklare, "San lojman sekirize epi 
nan pri ki abòdab, anpil viktim vyolans domestik dwe fè chwa ki enposib swa pou yo 
rete ak patnè k ap abize yo oswa vin sanzabri. Pandan Eta New York ap transfòme 
sistèm yo pou vin plis santre sou sivivan, enfòme sou twomatiz epi responsab sou plan 
kiltirèl, n ap refòme sèvis yo epi bay priyorite a solisyon lojman pèmanan pou estabilize 
fanmi ki afekte pa anpil fòm abi. Mwen onore ak eksite pou patenarya sa a ak YWCA 
Niagara Frontier. Mwen konnen dapre eksperyans pèsonèl ke YWCA chanje lavi fanm 



ak fanmi y ap sèvi yo. Lidèchip Gouvènè Hochul rete fèm nan asire sivivan vyolans ki 
baze sou sèks yo gen aksè ak sipò ki estab ke yo bezwen."  
  
Kathleen Granchelli, Direktè Egzekitif Jeneral YWCA nan Niagara Frontier, te 
deklare, "Konsèy Direktè ak anplwaye YWCA yo kontan anpil paske pwojè sa a fini ak 
ouvri pou sèvi bezwen fanm yo nan kominote nou an."  
  
Senatè Eta a Robert Ortt te deklare, "Gen yon kote ki an sekirite ak akeyan pou rele 
lakay ou se yon aspè entegral nan lavi yon moun, poutan, twòp moun oblije fè fas ak 
anviwònman danjere ak ostil akòz abi domestik. Avèk envestisman sa a, Eta New York 
ap fè entèvansyon epi bay sivivan abi domestik yo yon kote yo ka santi yo pwoteje epi 
an sekirite. Non sèlman kounye a sivivan sa yo pral gen yon kote yo ka rele 'lakay yo', 
men yo pral gen tou aksè ak resous esansyèl yo pou ede simonte anpil defi yo ap fè fas 
a."  
  
Majistra North Tonawanda, Austin Tylec, te deklare, “YWCA a se yon nouvo 
etablisman ki pa t ap posib san sipò biwo Gouvènè Hochul la. Avèk sipò finansye sa a, 
kominote nou an kapab bay ebèjman pou moun ki viktim sitiyasyon sanzabri ak vyolans 
domestik pou fanm ak pitit pa yo."  
  
Prezidan Lejislati Konte Niagara, Rebecca Wydysh, te deklare, "Pwojè sa a se yon 
reyalizasyon formidab sou plizyè aspè, ki bay lojman abòdab ki nesesè anpil pou 
sivivan vyolans domestik yo pandan y ap bay bilding sa a ki gen syèk la yon nouvo 
objektif. Mwen bat bravo pou YWCA Niagara Frontier ak patnè pa yo nan gouvènman 
eta a pou vizyon yo ak travay di pou fè pwojè sa a reyalize."  

